
	1.Կրթության, գիտության, մշակույթի և սպորտի նախարարություն
	07.02.2023 թ.

	1. 
	N 01/09.1/2649-2023 գրություն

	Հաշվի առնելով, որ ՀՀ կառավարության 2020 թվականի  ապրիլի 2-ի N 432-Լ որոշմամբ հաստատված համալիր ծրագրում արտացոլված են միայն 2020-2023 թականներին իրականացվելիք միջոցառումները՝ առաջարկում եմ «Երեխայի իրավունքների մասին օրենքում փոփոխություն կատարելու մասին» օրենքի նախագծի հիմնավորումը լրամշակել:
	Ընդունվել է։
Խմբագրվել է։

	2.ՀՀ մարդու իրավունքների պաշտպան
	08.02.2023 թ.

	
	N  01/13.2/370-2023 գրություն

	 «Երեխայի իրավունքների մասին» օրենքում փոփոխություն կատարելու մասին» օրենքի նախագծի  վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․
Նախագծի լուծումներով նախատեսվում է «Երեխայի իրավունքների մասին»  1996 թվականի մայիսի 29-ի ՀՕ-59 օրենքի IV գլուխը ուժը կորցրած ճանաչել։
Արդյունքում, երեխայի իրավունքների պաշտպանության աշխատանքները երեխայի իրավունքների պաշտպանության տարեկան ծրագրերով (այսուհետ` Տարեկան ծրագիր) իրականացնելու պահանջը հանվում է: Ստացվում է, որ նախագծային լուծումներով պետության՝ տարեկան ծրագիր ընդունելու և դրա հիման վրա համապատախան միջոցառումներ իրականացնելու պարտականություն չի նախատեսվում։
Նախագծի հիմնավորումներում նշվում է, որ Երեխաների իրավունքների պաշտպանության 2023 թվականի տարեկան ծրագիրը բովանդակում է միայն բյուջետային միջոցառումներ, ինչը չի արտացոլում ոլորտում իրականացվող ոչ բյուջետային, սակայն կարևոր միջոցառումներ, որոնք ներառված են արդեն իսկ երեխայի ՀՀ կառավարության 2020 թվականի  ապրիլի 2-ի N 432-Լ որոշմամբ հաստատված երեխայի՝ ընտանիքում ապրելու իրավունքի իրացմանն ու ներդաշնակ զարգացմանն ուղղված 2020-2023 թվականների համալիր ծրագրում և ծրագրի իրականացման միջոցառումներում։
	Ըստ նույն հիմնավորումների՝ իրավական ակտերում ստացվում է միջոցառումների անհարկի կրկնություն։
Ասվածի առնչությամբ, հարկ է նշել, որ Նախագծի հիմնավորումները ըստ էության չեն բովանդակում այնպիսի փաստարկներ, որոնք արդարացիորեն ու ողջամտորեն կհիմնավորեն Նախագծով նախատեսված փոփոխությունների անհրաժեշտությունն ու դրանցով հետապնդվող նպատակը։
Նախևառաջ, պետք է նշել, որ «Երեխայի իրավունքների մասին» օրենքի վերաբերելի դրույթների, այն է՝ նույն օրենքի 4-րդ գլխով նախատեսված կարգավորումների բովանդակությունից չի բխում Տարեկան ծրագրով միայն բյուջետային միջոցառումների նախատեսման հնարավորությունը, նույն կարգավորումները չեն բացառում նաև Տարեկան ծրագրով ոչ բյուջետային միջոցառումների նախատեսման հնարավորությունը։
Հարկ է նաև նկատել, որ հիմնավորումներում վկայակոչված ՀՀ կառավարության 2020 թվականի  ապրիլի 2-ի N 432-Լ որոշումը, որով հաստատվում է երեխայի՝ ընտանիքում ապրելու իրավունքի իրացմանն ու ներդաշնակ զարգացմանն ուղղված 2020-2023 թվականների համալիր ծրագիրը և ծրագրի իրականացման միջոցառումների ժամանակացույցը, ընդունվել է՝ հիմք ընդունելով «Սոցիալական աջակցության մասին» Հայաստանի Հանրապետության օրենքի 21-րդ հոդվածի 1-ին մասի 5-րդ կետը և Հայաստանի Հանրապետության կառավարության 2019 թվականի մայիսի 16-ի N 650-Լ որոշման N 1 հավելվածի 14-րդ կետը։ Մինչդեռ, կարևոր է նշել, որ «Սոցիալական աջակցության մասին» Հայաստանի Հանրապետության օրենքի 21-րդ հոդվածի 1-ին մասի 5-րդ կետով սահմանվում է, որ սոցիալական աջակցության բնագավառում Հայաստանի Հանրապետության կառավարությունը ըստ մարզերի և (կամ) տարածաշրջանների քննարկում է առանձին սոցիալական խմբերի ընդհանրական սոցիալական կարիքները և իրականացնում կյանքի դժվարին իրավիճակում հայտնվելու կանխարգելմանը և կյանքի դժվարին իրավիճակում հայտնվելու պատճառների վերացմանն ուղղված սոցիալական աջակցության ծրագրերի, միջոցառումների ընթացիկ և վերջնական թիրախավորում` ըստ սոցիալական աջակցության ծրագրերի, միջոցառումների, մարզերի և (կամ) առանձին տարածաշրջանների ու սոցիալական խմբերի և համապատասխան ծրագրերն ընդգրկում հաջորդ տարվա պետական բյուջեում:
Ավելին, Հայաստանի Հանրապետության կառավարության 2019 թվականի մայիսի 16-ի N 650-Լ որոշման N 1 հավելվածով սահմանվում են Կառավարության 2019-2023 թվականների գործունեության ծրագրի կատարումն ապահովող միջոցառումները, որոնք ևս ժամանակային առումով ունեն սահմանափակումներ։ Այսինքն, ՀՀ կառավարության 2020 թվականի  ապրիլի 2-ի N 432-Լ որոշման հիմքում ընկած դրույթները իրականում չեն երաշխավորում հետագայում՝ ՀՀ կառավարության 2020 թվականի  ապրիլի 2-ի N 432-Լ որոշումն ուժը կորցնելուց հետո, երեխայի իրավունքների պաշտպանությանն ուղղված ծրագրերի անպայմանորեն ընդունումը։
Բացի այդ, կարևոր է նաև նշել, որ ՀՀ կառավարության 2020 թվականի  ապրիլի 2-ի N 432-Լ որոշումը իր բովանդակությամբ չի փոխարինում երեխայի իրավունքների պաշտպանության տարեկան ծրագրերն ու դրանցով նախատեսված միջոցառումները։
Նախագծային լուծումները, ըստ էության, խնդիրներ չեն առաջացնի ներկայում մինչև 2023 թվականի ավարտը՝ հաշվի առնելով ՀՀ կառավարության 2020 թվականի  ապրիլի 2-ի N 432-Լ որոշման առկայությունը, որով հաստատվում է երեխայի՝ ընտանիքում ապրելու իրավունքի իրացմանն ու ներդաշնակ զարգացմանն ուղղված 2020-2023 թվականների համալիր ծրագիրը և ծրագրի իրականացման միջոցառումների ժամանակացույցը, սակայն առկա է հավանականություն ու հնարավորութուն, որ նույն ծրագրի ավարտից հետո երեխայի իրավունքների պաշտպանությանն ուղղված ծրագիր չնախատեսվի՝ հաշվի առնելով վերոշարադրյալը։
Հիմք ընդունելով վերոգրյալը՝ կարծում ենք, որ Նախագծով նախատեսված փոփոխությունները ընդունելի չեն՝ պայմանավորված նաև նույն փոփոխությունների առնվազն անհիմն ու ռիսկային լինելով։
	Ընդունվել է։
Խմբագրվել է։


	3. ՀՀ առողջապահության նախարարություն
	03.02.2023 թ.

	
	N ԱԱ/11/2344-2023 գրություն

	Ի պատասխան Ձեր` 2023 թվականի հունվարի 30-ի թիվ ՆՄ/ՔՀ-2-1/1899-2023 գրության, ուսումնասիրելով «Երեխայի իրավունքների մասին օրենքում փոփոխություն կատարելու մասին» օրենքի նախագիծը` հայտնում եմ հետևյալը. 
Համաձայն Սոցիալական նախարարակական կոմիտեի նիստի թիվ ԿԱ/282-2022 արձանագրության 7-րդ կետի` առաջարկ է ներկայացվել «Երեխայի իրավունքների պաշտանության 2023 թվականի տարեկան ծրագիրը և միջոցառումների ցանկը հաստատելու մասին» Կառավարության որոշման նախագծում նշել միայն ծրագրերի անվանումները, շահառուների թիվը և իրականացման համար 2023 թվականի պետական բյուջեով նախատեսված ֆինանսավորման չափերը: Իսկ նույն կետի 2-րդ ենթակետով առաջարկվել է, անհրաժեշտության դեպքում, նմանատիպ որոշում ներկայացնելու համար լիազորող նորմ պարունակող համապատասխան օրենքում կատարել փոփոխություն:
 ««Երեխայի իրավունքների մասին» օրենքում փոփոխություն կատարելու մասին» օրենքի նախագծով ուժը կորցրած է ճանաչվում «Երեխայի իրավունքների մասին» օրենքի IV գլուխը: Նշված գլխի 33-րդ հոդվածում անդրադարձ է կատարվում տարեկան ծրագրին և որը, ըստ էության, հանդիսանում է լիազորող նորմ լիազոր մարմնի` Աշխատանքի և սոցիալական հարցերի նախարարության կողմից տարեկան ծրագրի ներկայացման համար:
Թիվ ԿԱ/282-2022 արձանագրության 7-րդ կետի բովանդակության ուսումնասիրության արդյունքում, սակայն, չենք հանգում այն եզրակացությանը, որ տարեկան ծրագիր առհասարակ չի հաստատվելու, այլ հստակեցվում է այն հարցերի շրջանակը, որոնք տարեկան ծրագրում նշվելու են, միևնույն ժամանակ առաջարկվում է կատարել համապատասխան փոփոխություններ լիազորող նորմում: Հարկ է նկատել, որ տարեկան ծրագրի բովանդակությունը և դրա մշակման սկզբունքները սահմանվում են «Երեխայի իրավունքների մասին» օրենքի 34-րդ հոդվածում:
Իր հերթին, ՀՀ վարչապետի 20.01.2022 թվականի № 72-Ա որոշմամբ հաստատված հավելվածի 42-րդ կետի համաձայն` ՀՀ պետական մարմինները (յուրաքանչյուրը՝ իրեն վերապահված իրավասության մասով) ՀՀ օրենքների պահանջների համաձայն ՀՀ 2023 թ. պետական բյուջեի նախագծի հետ միասին կամ նշված նախագծի կազմի մեջ մշակում են ՀՀ Ազգային ժողով ներկայացնելու ենթակա ծրագրերի նախագծերը և սահմանված կարգով ներկայացնում են ՀՀ կառավարության հավանությունը ստանալու համար, այդ թվում` «...2) ՀՀ աշխատանքի և սոցիալական հարցերի նախարարություն`
ա. «Երեխայի իրավունքների մասին» ՀՀ օրենքի 33-րդ հոդվածի համաձայն Երեխայի իրավունքների պաշտպանության 2023 թվականի տարեկան ծրագրի նախագիծը,...»
	Հիշյալ կետում ուղղակիորեն հղում է կատարվում «Երեխայի իրավունքների մասին» ՀՀ օրենքի 33-րդ հոդվածին, որի հիման վրա էլ պետք է ներկայացվի տարեկան ծրագիրը:
Վերոգրյալի համատեքստում առաջարկում եմ վերանայել «Երեխայի իրավունքների մասին» օրենքի IV գլուխն ուժը կորցրած ճանաչելու նպատակահարմարությունը` հաշվի առնելով, իհարկե, այն հանգամանքը` արդյո՞ք տարեկան ծրագիր առհասարակ հաստատվելու է, թե` ոչ: 
Նախագծի հիմնավորման 2-րդ կետում նշվում է, որ «կարևոր միջոցառումներ, որոնք ներառված են արդեն իսկ երեխայի ՀՀ կառավարության 2020 թվականի ապրիլի 2-ի N 432-Լ որոշմամբ հաստատված երեխայի՝ ընտանիքում ապրելու իրավունքի իրացմանն ու ներդաշնակ զարգացմանն ուղղված 2020-2023 թվականների համալիր ծրագրում և ծրագրի իրականացման միջոցառումներում։»: 
Անհրաժեշտ է նշել նաև, որ Կառավարության 2020 թվականի ապրիլի 2-ի № 432-Լ որոշման նախաբանում որպես լիազորող նորմեր նշված են «Սոցիալական աջակցության մասին» օրենքի 21-րդ հոդվածի 1-ին մասի 5-րդ կետը և Կառավարության 2019 թվականի մայիսի 16-ի N 650-Լ որոշման (սույն որոշումը փոխարինվել է Կառավարության 2021 թվականի  նոյեմբերի 18-ի N 1902-Լ որոշմամբ) N 1 հավելվածի 14-րդ կետը: Նշվածից հետևում է, որ իրավահարաբերությունների կարգավորման շրջանակը տարբերվում է «Երեխայի իրավունքների մասին» օրենքի IV գլխով կարգավորվող իրավահարաբերությունների շրջանակից:
	Ընդունվել է մասամբ։
Խմբագրվել է, համալիր ծրագրի մշակման համար լիազորող նորմ սահմանվել է, իսկ ինչ վերաբերում է բյուջեի նախագծի հետ միասին տարեկան ծրագրի ներկայացման պահանջին՝ ապա հարկ է նշել, որ նախագծի ընդունման արդյունքում՝ կմշակվի «ՀՀ վարչապետի 2023 թվականի հունվարի 26-ի 86-Ա որոշման մեջ փոփոխություն իրականացնելու մասին» ՀՀ վարչապետի որոշման նախագիծը։

	4. ՀՀ ֆինանսների նախարարություն
	10.02.2023 թ.

	
	N 01/11-1/2097-2023 գրություն

	Նկատի ունենալով, որ ««Երեխայի իրավունքների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ առաջարկություններ և դիտողություններ չկան։
	Ընդունվել է։


	5. ՀՀ արդարադատության նախարարություն
	14.04.2023 թ․

	
	N /27.3/18914-2023

	1. «Երեխայի իրավունքների մասին» օրենքում փոփոխություններ և լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասով կատարվող փոփոխությամբ գործող օրենքի 33-րդ հոդվածում ամրագրված՝ երեխայի իրավունքների պաշտպանության տարեկան ծրագիր իրականացնելու պահանջը՝ փոխարենը նախատեսելով երեխայի իրավունքների պաշտպանության համալիր ծրագրի վերաբերյալ կարգավորումներ, որի բովանդակությունը, մշակման, համակարգման և իրականացման կարգն ու ժամկետները սահմանելու լիազորությունը վերապահվում է Հայաստանի Հանրապետության կառավարությանը:
 Նախագծի ընդունման հիմնավորման համաձայն՝ նախատեսվող փոփոխությունները կատարվում են այն պատճառաբանությամբ, որ Երեխաների իրավունքների պաշտպանության 2023 թվականի տարեկան ծրագիրը բովանդակում է միայն բյուջետային միջոցառումներ, ինչը չի արտացոլում ոլորտում իրականացվող ոչ բյուջետային, սակայն կարևոր միջոցառումներ: 
Այս կապակցությամբ հարկ է նշել, որ «Երեխայի իրավունքների մասին» օրենքի 34-րդ հոդվածով հստակ սահմանված են երեխաների իրավունքների պաշտպանության տարեկան ծրագրի բովանդակությանը և դրա մշակման սկզբունքներին վերաբերող պահանջներ, որոնց համաձայն՝ Տարեկան ծրագիրը ներառում է`
1) ծրագրի հիմնական խնդիրները.
2)նախատեսված աշխատանքների ծավալները և իրականացման ժամանակացույցը.
3) նախատեսված աշխատանքների ֆինանսավորման համամասնությունները.
4) ծրագրի կատարման սկզբունքները և նախատեսված աշխատանքների իրականացման առաջնահերթությունները.
5) երեխայի իրավունքների պաշտպանության աշխատանքների իրականացման և դրանց ֆինանսավորման (այդ թվում` օտարերկրյա պետություններից և միջազգային կազմակերպություններից ստացված օգնությունների հաշվին) գործընթացի վերահսկողության կարգը.
6) առողջապահական ծառայություններից երեխայի անվճար օգտվելու և նրա առողջության պահպանման միջոցառումները.
7) երեխայի ֆիզիկական, մտավոր և հոգևոր լիարժեք զարգացման համար անհրաժեշտ կենսապայմանների ապահովման չափորոշիչները, ուղղությունները և հեռանկարները.
8) հաշմանդամ, մտավոր կամ ֆիզիկական արատ ունեցող երեխաներին հասցեագրված աջակցություն ցուցաբերելու միջոցառումները, ուղղությունները, ծավալները և նախատեսվող արտոնությունները (այդ թվում` անվճար մասնագիտացված բժշկական, արատաբանական և հոգեբանական օգնություն, հաշմանդամ երեխաների կենսագործունեության համար անհրաժեշտ տեխնիկական սարքերի, հաշմանդամության սայլակների, հատուկ պրոթեզաօրթոպեդիկ կոշիկների և բոլոր տեսակի պրոթեզային իրերի անվճար տրամադրում և այլն, բացառությամբ թանկարժեք մետաղներից պատրաստվող ատամնապրոթեզների).
9) սոցիալական անապահով երեխաներին (այդ թվում` ծնողազուրկներ, չորս և ավելի երեխա ունեցող ընտանիքներ և այլն) հատկացվող օգնության ծավալները և նրանց տրամադրվող արտոնությունները.
10) անօթևան կամ ծնողական խնամքից զրկված երեխաների խնամքը և դաստիարակությունը մանկատներում, գիշերօթիկ և ուղղիչ-աշխատանքային հաստատություններում կազմակերպելու ուղղությամբ նախատեսվող միջոցառումները.
11) նախատեսված աշխատանքները` ըստ լիազորված մարմինների.
12) երեխաների ամառային հանգիստը կազմակերպելու նպատակով նախատեսվող միջոցառումները (ստացիոնար կամ բակային ճամբարներ և այլն).
13) այլ պայմաններ, որոնք անհրաժեշտ են ծրագրի համակողմանի ներկայացման համար: 
   Վերոգրյալ դրույթների վերլուծությունից բխում է, որ երեխայի իրավունքների պաշտպանության տարեկան ծրագրի բովանդակությունը բավականին լայն է և ընդգրկում է տարատեսակ միջոցառումների առնչվող կարգավորումներ, ուստի տարեկան ծրագրում միայն բյուջետային միջոցառումներ նախատեսելու վերաբերյալ Նախագծի հիմնավորման մեջ ներկայացված պնդումը, ըստ այդմ նաև՝ Նախագծի ընդունման անհրաժեշտությունը բավարար չափով հիմնավորված չէ:
	Ընդունվել է։
Հիմնավորումը խմբագրվել է։

	      2. Բացի այդ, Նախագծով նախատեսվում է ՀՀ կառավարությանը լիազորել սահմանելու համալիր ծրագրի բովանդակությունը, դրա մշակման, համակարգման և իրականացման կարգն ու ժամկետները սահմանելու լիազորություն, մինչդեռ համալիր ծրագիրը հաստատելու լիազորություն Կառավարությանը վերապահված չէ: 
	Նկատի ունենալով վերոգրյալը՝ առաջարկում ենք նախատեսել նաև ծրագրի հաստատման վերաբերյալ դրույթներ՝ միաժամանակ նախատեսելով նաև Հայաստանի Հանրապետության Կառավարության կողմից համալիր ծրագրերի ընդունման պարբերականությունը:
	Ընդունվել է մասամբ։
Ժամկետների առնչությամբ լիազորող նորմն արդեն իսկ սահմանում է, որ կառավարությունն է հաստատում ժամկետները, դրանք կարող են լինել փոփոխական։

	3. Նախագծի վերնագրից անհրաժեշտ է հանել «և լրացում» բառերը՝ նկատի ունենալով այն հանգամանքը, որ Նախագծով հիշյալ օրենքում նախատեսվում է կատարել միայն փոփոխություններ:
	Ընդունվել է։
Խմբագրվել է։

	4. Նախագծի 1-ին հոդվածում «նոր խմբագրությամբ հետևյալ բովանդակությամբ» բառերն անհրաժեշտ է փոխարինել «հետևյալ խմբագրությամբ» բառերով՝  նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջները, ինչպես նաև առաջարկում ենք հանել «IV գլխում» բառերը:
	Ընդունվել է։
Խմբագրվել է։

	6. ՀՀ վարչապետի աշխատակազմի իրավաբանական վարչություն
	27.04.2023 թ․

	
	N 02/11.7/15628-2023 գրություն

	««Երեխայի իրավունքների մասին» օրենքում փոփոխություններ կատարելու մասին» Հայաստանի Հանրապետության օրենքի նախագծի (այսուհետ՝ նախագիծ) 1-ին հոդվածով նոր խմբագրությամբ շարադրվող 33-րդ հոդվածի 2-րդ մասի համաձայն՝ համալիր ծրագիրը, դրա մշակման, համակարգման և իրականացման կարգն ու ժամկետները հաստատում է ՀՀ կառավարությունը: Սակայն նշված լիազորող նորմի սահմանմամբ որոշակիացված չէ՝ ինչու պետք է կառավարությունը պետք է հաստատի ծրագրի մշակման, համակարգման և իրականացման կարգն ու ժամկետները: Հետևաբար նշվածներից յուրաքանչյուրի հաստատումը ծանրակշիռ հիմնավորման կարիք ունի:
	Ընդունվել է։
Խմբագրվել է։

	7. ՀՀ վարչապետի աշխատակազմի սոցիալական հարցերի վարչություն
	

	
	

	Նախագծի վերաբերյալ առկա են հետևյալ դիտարկումները՝ 
1. «Երեխայի իրավունքների մասին» օրենքում փոփոխություններ կատարելու մասին» Հայաստանի Հանրապետության օրենքի նախագծին հավանություն տալու մասին» Կառավարության որոշման նախագծի վավերապայմաններում նշված չէ, թե ինչ բնույթի իրավական ակտ է հանդիսանում տվյալ Կառավարության որոշումը (անհատական՝ «Ա», նորմատիվ՝ «Ն» թե այլ), 
2. Իրավական տեխնիկայի առումով նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքի պահանջներին (որպես 2-րդ կետ նշված՝ «Ուժը կորցրած ճանաչել 34-րդ և 35-րդ հոդվածները» կետն անհրաժեշտ է նշել որպես առանձին հոդված):    
	Ընդունվել է։
[bookmark: _GoBack]Խմբագրվել է։



